
COORDINADORA:  Marta Cortés

COLABORACIÓNS:Manuel Agra, Moncho Iglesias, 
Rose Deus, Paz López, Alessandro Barra, César Ca-
rranza, India López, Diego Nogueiras, Ismael Gonzá-
lez, Boni González, Brian Alonso, Manuela Álvarez, 
Antela Roo, David Gómez, Miguel Ortiz, Emily Be-
jarano, Gabriel Fernández, Génesis Villalobos, José 
Amadeo Real, Irma Cacetta, Luis Vilachá, María 
Carrillo, Jairo Núñez, Elsa Carnero, Pilar Rodríguez, 
Carlos Matos, Duarte Domínguez, Aitor Freán, Aris 
Arias, Pilar López.

A mestra de Vilanova
Nunha das cartas da extensa correspondencia de Francisco Fernán-
dez del Riego, neste caso a Héctor Cajaraville, e que este autor repro-
duce no libro Francisco Fernández del Riego. O legado silandeiro, 
o escritor, intelectual e político galego di o seguinte:
(...) Máis que falar de min, mellor será que o fagas das persoas 
que me acompañaron ao longo da vida, pois eu non son outra 
cousa que a suma de todas esas influencias. Os meus pais, por 
suposto; e os meus irmáns, o tío Xoaquín, a mestra de Vila-
nova, as amizades dos meus tempos de estudante, os meus 
referentes no galeguismo, os colegas de soños e proxectos, os 
escritores que admiro...E, por suposto, Evelina, que foi a miña 
compañeira e o meu sostén todos estes anos (...)
O autor, nun exercicio de humildade e agradecemento quere recoñe-
cer a influencia das persoas significativas que estiveron na súa vida 
ata ser quen é, familiares en primeiro lugar e seguidamente a mes-
tra de Vilanova. Por que todos lembramos a moitos dos profesores 
e profesoras cos que compartimos tantas horas de aula. A algúns de 
xeito positivo e con afecto e a outros, pode ser que con reproches. A 
relación entre profesor e alumno é un vínculo inspirador que pode 
orientar, reforzar e sacar o mellor de cada neno e nena. Son moitos os 
profesores que son coñecedores do papel tan importante que ocupan 
na vida  do seu alumnado e actúan desde o privilexio e a responsa-
bilidade que supón. Canta importancia ten o labor docente na vida 
das persoas, docentes que ademais de ensinarnos as súas materias 
inflúen no noso proceso de formación como persoas. Por que detrás 
dun alumno ou alumna brillante seguro que houbo un ou varios 
profesores brillantes no exercicio da súa profesión. Así, Fernández del 
Riego, nomeando á súa mestra fai unha  reflexión  sobre a dignidade 
desta profesión e a necesidade do seu recoñecemento sempre pero  
especialmente nos nosos días,  en tempos moi difíciles e que exixen 
apoios totais e incondicionais ao profesorado  por parte das familias, 
da sociedade e da administración, lonxe diso os continuos cambios 
das heteroxéneas leis educativas e  a falta de consenso nun tema tan 
serio non contribúen a enderezar o conto.
  Na  fermosa película Lulana, un yak en la escuela hai moi-
tas mensaxes apreciables no relato pero subxace por riba de todas o 
respecto que toda a remota aldea da rexión de Bután ten polo pro-
fesor, capaz, como din eles, polos seus coñecementos de “tocar o 
futuro”. Un poder tan grande leva consigo unha grande 
responsabilidade por parte de todos.

Letras Galegas 2023

Francisco Fernández del Riego:
Letras Galegas 2023

Manuel Agra. Profesor xubilado de Lingua Galega do IES Martaguisela

A Real Academia Galega escolleu para 
homenaxear co Día das Letras Galegas 
de 2023 a Francisco Fernández del Rie-
go. Nado en Vilanova de Lourenzá (Lugo) 
en 1913. Foi escritor, intelectual e político 
galego que desenvolveu desde a década 
de 1930 un traballo constante e recoñe-
cido a favor da cultura galega, o que fixo 
del unha das personalidades máis des-
tacadas de Galicia. Foi un dos principais 
artífices da Editorial Galaxia e director, 
xunto a Ramón Piñeiro López, de revista 
Grial nos seus primeiros cen números. 
Ensaísta e narrador, autor dunha exten-
sa obra centrada sobre todo na cultura e 
na literatura galega. Foi, como dixemos 
atrás, un dos principais impulsores da 
Editorial Galaxia (fundada en 1950), em-
presa que liderou o proceso de recupe-
ración cultural na posguerra.

Ingresou en 1960 na Real Academia Ga-
lega cun discurso titulado Un país e unha 
cultura. A idea de Galicia nos nosos es-
critores. En 1997 presidiu esta institu-
ción. O seu traballo no ámbito cultural e 
a súa extensa obra convérteno nun dos 
principais intelectuais galeguistas do sé-
culo XX e comezos do século XXI.

Entre os seus libros destacan ensaios so-
bre a cultura e a literatura galegas como 
Historia da literatura galega, Galicia no es-
pello, Dicionario de escritores en lingua ga-
lega ou A xeración Galaxia e estranxeiras 
como Letras do noso tempo e Escritores de 
Portugal e Brasil. Cultivou tamén a narra-
tiva (O cego de Pumardedón) e a literatura 
de viaxes (As peregrinacións xacobeas, O 
camiño de Santiago e Galicia). Editou an-
toloxías poéticas e libros de vocabulario, 
escribiu gran número de artigos poéticos 
e biografías. Tamén é autor dun libro de 
memorias, O río de tempo (1991). En 2003 
recompilou a súa correspondencia con 
Cunqueiro e editouna en Galaxia co títu-
lo Cartas ao meu amigo. Epistolario Mindo-
niense. En 2004 publicou con Galaxia as 
súas memorias baixo o título de Camiño 
andado. En 1995 doou á cidade de Vigo 
a súa colección de libros, que constitúe 
a Biblioteca-Museo Francisco Fernández 
del Riego. Ata decembro de 2009 foi di-
rector da Biblioteca da Fundación Penzol 
en Vigo.

Como unha das principais figuras de Ga-
licia, foi recoñecido con numerosos ga-
lardóns (Premio Trasalba, Premio Pedrón 
de Ouro, Medalla de Ouro da Cidade de 
Vigo, Premio de creación Cultural da Xun-
ta de Galicia, Premio Celanova Casa dos 
Poetas, Medalla Castelao, Premio das 
Artes e das Letras de Galicia etc. etc.). 
For nomeado Doutor honoris causa pola 
Universidade de Vigo e Galego Egrexio 
pola Fundación dos Premios da Crítica 

En 2023 a RAG decide dedicarlle o 
Día das Letras Galegas.

A continuación, transcribimos al-
gúns fragmentos da obra de Fran-
cisco Fernández del Riego sobre a 
lingua e a súa defensa:

TEXTOS

HISTORIA DA LITERATURA

(Galaxia, 1984):

Sobre a lingua:

«A lingua e a literatura son 
mesmamente inafastables. (...) A 
lingua vén ser a expresión cultu-

ral máis completa dun país. Trátase do 
resultado dunha experiencia colectiva 
multisecular; dunha criación elaborada 
en tódalas camadas sociais, englobando 
tódolos tipos de actividade, desde o xogo 
infantil deica o seu pensamento filosófi-
co.»

«Desde comezos do século XIII en diante 
é cando emprincipian a se producir do-
cumentos en galego, totalmente, ou en 
grande parte. Tal feito reflexa a impor-
tancia do idioma falado, que xa entraba 
en competencia co latín bárbaro dos es-
cribáns.

O meirande releve da lingua manifésta-
se no marco deste século, deica o XIV. O 
galego-portugués é daquela a fala litera-
ria da faixa do Occidente peninsular. Foi, 
nefeito, a lingua lírica e doce na que os 
guerreiros das cruzadas ibéricas tatexa-
ron os seus anceios ideais; a linguaxe 
terna e expresiva que lles revelou a vida 
interior; o xardín segredo da matinación 
e máis do ensoño.

Pero mentras que o portugués, a partir 
dese tempo, sigue a se desenvolver lite-
rariamente, o galego comeza a decair; 
e despois, ao longo de varias centurias, 
sometido ao imperio do castelán, non 
coñece cultura literaria. Cómpre chegar 
ao século XVIII para atopar as primeiras, 
inda que pobres, amosas do emprego da 
fala galega na literatura. E no XIX, a lingua 
que se atopara no colo popular, rexurde 

Letras Galegas 2023

Festival das Letras: Francisco Fernández 
del Riego, tecedor de redes
Equipo de Dinamización da Lingua Galega do IES Martaguisela

Como todos os anos os centros educa-
tivos da contorna, xuntamos esforzos 
para organizar actividades co gallo da 
Semana das Letras Galegas. Ademais 
da colaboración co Concello a través 
dunha exposición no Paseo do Male-
cón, tamén o fixemos, unha vez máis, co 
Centro Comercial Aberto do Barco de 
Valdeorras, asociación, esta última, que 
agrupa a establecementos comerciais 
diversos da vila. Conseguimos así unha 
grande difusión das nosas iniciativas.

A proposta centrouse no traballo do 
alumnado que se destinou á cidadanía 
e que se expuxo a través de dúas can-
les: os escaparates do Centro Comercial 
Aberto e as árbores do Paseo do Male-
cón.

 A) Para o alumnado:

Centro Comercial Aberto

O profesorado dos centros participan-
tes forneceu ao conxunto do alumnado 
algunhas das cartas escritas a máqui-
na ou manuscritas que ao longo da súa 
vida Fernández del Riego intercambiou 
con escritores de diferentes xeracións 

e diversos actores da cultura galega.   
Estiveron escollidas de acordo ao nivel 
educativo e á representatividade ache-
gármonos á vida e ao labor do home-
naxeado. Unha vez traballados estes 
aspectos, propúxoselle que decoraran 

as propias cartas, xunto cun selo co re-
trato de Fernández del Riego, tomando 
como modelo traballos de “arte postal”, 
colaxe, obras artísticas sobre textos im-
presos, etc.

outravolta con rexo pulo, consagrándose 
na obra de tres poetas: Rosalía de Cas-
tro, Eduardo Pondal e Curros Enríquez.

Desde aquela, a dignidade e o recobra-
mento idiomáticos andan a camiñar por 
novos vieiros, que na actualidade ofre-
cen unha forte vitalidade.»

DISCURSO DE ENTRADA NA REAL ACA-
DEMIA GALEGA : «Un país e unha cul-

tura. A idea de Galicia nos nosos escri-
tores»:

«A língoa é a forma necesaria de enten-
demento. Non hai creación sin pensa-
mento, nin pensamento sin palabra. E 
sendo así, manteñen a afirmativa: Soio 
con língoa propia pode térese unha cul-
tura propia; somentes con cultura propia 
pódese faguer figura no mundo, pois os  
pobos con cultura emprestada nin  si-
quera pertescen á historia.»

(Falando das Irmandades da Fala)

«O camiño que albiscan aberto ás posibi-
lidades de Galicia, ven ser: O que  se nos 
ofrecerá aos galegos cando  seipamos 
fundir en orixinal e fecunda  unidade, 
dentro das nosas almas, a  peculiaridade 
máis íntima da nosa caste  e  a peculia-
ridade máis viva da historia   universal. 

Soio daquela acadaremos ser   «homes 
galegos».

A regaleguización de Galicia chega-
rá  polo camiño do mergullamento nas 
esencias tradicionáis, e polo do avincalla-
mento ao  mundo europeo… Xa fica dito 
como se vai producindo a liña  evolutiva, 
seguida polo movimento de restaura-
ción cultural galega, en orde ao  cultivo 
da língoa. Primeiro, na hora  romántica, 
prestíxiase como instrumento  de crea-
ción lírica. Máis tarde, no tempo  das 
«Irmandades», a fala emprégase  como 
meio de comunicación cultural e social. 
Pero  é na obra da que vimos chamando  
Xeneración  Nós,  onde  o idioma acreta 
a súa valencia como vehículo de espre-
sión e de creación en todos os eidos da 
cultura.»



Cada centro realizou unha exposición 
virtual dos traballos e organizou un con-
curso, co fin de escoller seis delas para 
lucir nos escaparates dos establece-
mentos do Centro Comercial Aberto.

Paseo do Malecón

Realizouse unha exposición no Paseo do 
Malecón, centrada en resaltar o labor de 
Fernández del Riego como ponte entre 
diferentes tempos, espazos e mesmo 
sensibilidades, ao mesmo tempo deu a 
coñecer a súa obra ensaística. Entre to-
dos os centros achegáronse biografías  
e retratos de todos e cada un  dos ho-
menaxeados nas Letras Galegas, sendo 
como foi ademais Fernández del Riego 
un dos principais promotores de dita 
celebración. Acompañaron a estas bio-
grafías uns peixes feitos por algún dos 
colexios da contorna con nomes das 
obras de Fernández del Riego. O eixe 
da actividade, como xa se sinalou no 
seu título “ tecedor de redes” foi unha 
rede xigante que ocupou boa parte do 
espazo entre varias árbores do Paseo 
do Malecón.

B) Para toda a cidadanía:

Traballamos co Centro Comercial Aberto

Quixemos conseguir a participación de 
toda a vila organizando unha xincana 
polos establecementos comerciais, op-
tando así a un premio.  O procedemen-
to foi o seguinte:

- Cada centro imprimiu os seis traba-
llos gañadores nun tamaño de, cando 
menos, 30 x 30 centímetros. Cada un 
deles pendurouse nun escaparate dos 
establecementos comerciais do Centro 
Comercial Aberto que colaboraron con 
esta campaña.

- O Centro Comercial Aberto propor-
cionou nas tendas uns folletos nos que 
apareceron referencias a cada unha das 
cartas que se atopaban nos establece-
mentos comerciais.

- A xincana consistiu en asociar cada un 
deles ao negocio no que estaba expos-
to. Para iso deberon percorrer as ten-
das cuxos escaparates tiveran expostos 
algún dos traballos postais e asociar 

cada verso ou palabra con eles a través 
do seu selo.

- Unha vez que se tiveran todos os ocos 
cubertos co selo correspondente, depo-
sitaron o folleto (xunto cos datos per-
soais) nunha urna que situada nun dos 
locais escollidos polo CA.

- Entre todos os participantes que com-
pletaron o percorrido fíxose un sorteo 
no que foi escollido o gañador ou gaña-
dora. O premio entregouse nun acto na 
sede do CA, o día 6 de xuño, no que par-
ticiparon todos os centros de ensino.

- O Centro Comercial Aberto tamén  pre-
miou  aos autores ou autoras das foto-
grafías, no caso do noso centro resultou 
gañadora Zoe Ramos de 1º Bacharelato 
que con axuda do seu profesor Carlos 
Matos deseñou a carta premiada.

Exposición no paseo do Malecón

- A rede xigante colocada no Malecón 
conseguiu achegar a figura de Fernán-
dez del Riego e a dimensión da súa obra 
a toda a cidadanía.

Dicía a miña avoa que dicía a súa nai, que non hai nai quen 
queira aprenderlle a un fillo a camiñar polas augas, habendo 
terra abondo sobre a que se soster. Mais cando o chan se 
afunde ao pisalo e afogas con cada paso, non queda outra que 
mergullarse no descoñecido e aprender a flotar na esperanza.

Esas foron as últimas palabras que pronunciou o papá antes 
de me empurrar e animar para que non tivese medo e non 
mirase cara atrás por moito que escoitase o meu nome. E 
abofé que o escoitei. Semellaba que toda a familia o repetía 
a unha para evitar que resoasen na miña cabeza balas e 
mais balas. Porén, seguín firme e camiñei polas augas ata 
que aprendín a nadar e xa cando parecía un máis entre os 
cardumes, sacáronme do mar e metéronme nun bote.

Dende ese momento deixei de asustarme cos sons estraños, 
mais aínda non curei a fobia polos buratos. Seguen a 
bombardearme a cabeza imaxes de paredes como enxames e 
de barcas reladas, e só atopo acougo nos furados das fiestras 
das tendas de campaña onde hai xa tempo topei acubillo. Así 
a todo, calquera físgoa faime lembrar as cicatrices da miña 
escola, os acenos das rúas inzadas de entullos ou os edificios 
espidos, e bótoos de menos. Porque antes de todo iso, tamén 
nós tiñamos traballos e estudos, e xuntanzas e festas.

Penso nos apuntamentos a voar por mor do aire acondicionado 
ou a planar como avións na mesa do profesorado e boto a 
rir. Tamén as reunións de aquí fan que me evada e sorría. 
Con todo, malia non estar de loito, agora teño medo das 
festas. Cando oio foguetes penso nos buratos das paredes 
da casa que abandonei, na familia, que quedou torta sen 

A miña historia
Moncho Iglesias Míguez. Profesor de Lingua Galega

min. Imaxínoos abafados coa calor dunha sala de estar con 
carcasas de ventiladores e un mar de tanques oculto entre as 
areas do deserto, e non quero.

Aquí estou ben, mais gardo a esperanza de volver algún día, 
sen que tremelique o meu corpo sobre o chan da miña terra. 
Hai moitos aloumiños que boto de menos e tamén o recendo 
das roupas da casa, o titilar dos cubertos nas comidas, os 
avisos do forno cando o pan está quente ou as cóxegas 
dos maiores ao tocarnos con esas peles cheas de mapas de 
historia, a nosa historia.

Escola do campo de refuxiados de Markazi

Campo de refuxiados de Markazi

Londres é unha cidade vibrante e emocionante, cunha 
grande cantidade de atraccións turísticas e cunha rica 
historia. Durante a nosa estancia nesta cidade tivemos 
a oportunidade de explorar moitos dos lugares icónicos 
e mergullarnos na súa cultura.

O día 22 de xaneiro comezou todo. Collemos o autobús 
ás 8,30 da mañá cara a o aeroporto da Coruña con moi-
tas ganas de desfrutar desta experiencia.

Na Coruña tomamos o avión a Londres e cando chega-
mos fomos ao hotel Royal National. Deixamos as cou-
sas e paseamos un rato pola zona. Máis tarde fomos 
a China Town e tivemos a sorte de que era o ano novo 
chino polo que aínda desfrutamos dalgún espectáculo 
de dragóns chineses. Para rematar o día fomos a Pica-

LONDRES,
cidade cosmopolita

Miguel Ortiz, 1º Bach.

Emily Bejarano, 1º Bach.

dilli Circus e mercamos nas tendas da zona como Hard 
rock cafe.

Ao seguinte día fomos a Camden Town onde vimos ten-
das do máis estrañas que nos sorprenderon moitísimo 
e nos axudaron a abrir a mente para aceptar novas cul-
turas. Pola tarde visitamos o barrio pintoresco das casa 
de cores: Nothing Hill e máis tarde fixemos unhas com-
pras no prestixioso comercio de Harrods.

Por último cando chegou o último día estabamos moi 
tristes por que só nos quedaba unha actividade: visitar 
o British Museum. Encantounos! Sobre todo a zona das 
famosas momias que impresionan moitísimo. Despois 
collemos o avión e volvemos a Coruña deixando atrás 
unha grande experiencia que nunca esqueceremos.



9
SALDOIRA 2023

Nestes días os medios de comunica-
ción ofrecen artigos nos que orien-
tar ó alumnado máis indeciso sobre 
a súa formación universitaria. Tan só 
unha pequena mostra: Después de 
selectividad: las carreras universitarias 
con más salidas laborales... y con me-
jores sueldos (Ondacero); Las carreras 
universitarias con más salida laboral 
(El País); Los estudios universitarios 
con mejores y peores sueldos antes de 
cumplir los 30 años (ABC); ¿Qué tengo 
que estudiar para ganar 1.500 euros 
netos al mes? (El Correo); Solo 10 títu-
los superiores ofrecen sueldos de más 
de 1.500 euros al mes nada más aca-
bar la universidad (La Sexta).

En todos eles as carreiras de huma-
nidades non se contemplan como 
unha opción, incidindo nesa concep-
ción que levan arrastrando dende 
hai décadas de carreiras inútiles que 
unicamente serven como entrete-
mento ou complemento dunha for-
mación «seria» e de «prestixio».

A historia, as filoloxías, as artes, a fi-
losofía, a antropoloxía, etc., son per-
cibidas como elementos de «cultura 
xeral», pero, en calquera caso, pres-
cindibles, e as súas manifestacións 
profesionais, unha fonte de gasto, xa 
sexa en forma de subvencións, sol-
dos públicos ou de molestos freos 
a iniciativas de sectores que si que 
dan traballo de verdade e xeran ser-
vizos útiles, como a construción, a 
minería ou a enerxía.

Tanto ten que se lle conceda o Pre-
mio Princesa de Asturias a Nuccio 
Ordine, un dos que máis e mellor 
defendeu a utilidade do «inútil» nas 
nosas vidas. Vivimos nun país no 
que a maioría da sociedade pensa 
que calquera disciplina humanística 

pode substituírse por unha simple 
busca en Google e, cada vez que 
ofrecen un certo esforzo, moita xen-
te non pode evitar preguntarse: e 
isto, para que serve? Por que me fan 
perder o tempo con estas cousas?

Formamos parte dunha civilización 
que trata de aproveitar ó máximo 
os beneficios do estado de benestar 
e da sociedade de consumo na que 
vivimos. Camiñamos polos vieiros 
dun eterno progreso que asociamos 
cos valores do posmodernismo e 
do neoliberalismo; do desenvolve-
mento científico e tecnolóxico sen 
límites; da exaltación da xuventude; 
do hiperindividualismo; do culto ó 
corpo, e da felicidade obrigatoria, 
amparada na aparencia, na falsa 
liberdade, no presentismo, no efé-
mero e na superficialidade. O que 
nun principio parecía algo inocen-
te, a estas alturas da película xa se 
converteu nunha realidade perversa 
que se exemplifica á perfección nos 
titulares do comezo. Avanzamos tan 
rápido que moitos se están perden-
do polo camiño e a única maneira 
de reconducir esta tendencia é, vaia 
paradoxo, botar man das humani-
dades.

Ningún robot nin ningunha aplica-
ción ou algoritmo nos vai ofrecer 
mecanismos para analizar as no-
sas emocións e sentimentos para 
darnos respostas personalizadas a 

Aitor Freán. Profesor de Xeografía e Historia

Sobre estudar historia
e outras formas de
perder o tempo

problemas concretos do noso día 
a día. Ningún deles nos vai poder 
axudar a comprender o mundo no 
que vivimos dende unha necesaria 
perspectiva racional e crítica, capaz 
de evitar manipulacións e ofrecer 
alternativas a situacións que consi-
deramos inxustas ou, canto menos, 
mellorables. En definitiva, só a partir 
das humanidades, das experiencias 
que viviron persoas que tiveron e 
experimentaron problemas simila-
res ós nosos, poderemos avanzar 
na construción dun mundo mellor 
que, precisamente, por separase 
das humanidades está empeorando 
a pasos axigantados.

Por todo isto, os «inútiles» do depar-
tamento de historia do IES Martagui-
sela animamos a todos aqueles que 
queiran perder o tempo estudando 
historia ou calquera outra disciplina 
humanística a que o fagan sen medo 
e sen prexuízos. Sodes as revolu-
cionarias eos revolucionarios do 
século XXI.

Diego Nogueiras.
4º ESO

Congreso “Jóvenes expertos”

O 14 de febreiro o alumnado de Cul-
tura Científica xunto coa directora e a 
profesora desta materia, Sabela Domín-
guez López, saímos sobre as sete da 
mañá, dirección Ponferrada, para expor 
o noso proxecto na “IV Edición del Con-
greso de Jóvenes Expertos”, organizado 
por “La fábrica de luz” e a Universidade 
de León.

O proxecto, no que levabamos varios 
meses traballando, consistía nun traballo 
sobre o obxectivo de desenvolvemento 
sostible 12, que consiste nunha produ-
ción e consumo responsables. Para iso 
fixemos un traballo no cal falabamos so-
bre a problemática da industria téxtil e 
tamén dalgunhas medidas que se poden 
levar a cabo para reducir a cantidade de 
residuos e a contaminación que produce 
a fabricación de produtos téxtiles.

Foi un proxecto bastante produtivo e moi 
educativo, xa que aprendemos moito de 
facelo e tamén grazas a el, puidemos 
ter en conta algunhas medidas, que an-
tes descoñeciamos na nosa vida diaria. 
Ademais, volvemos moi contentos desta 
convención, xa que gañamos o primei-

ro premio ao relatorio co enfoque máis 
innovador, co noso proxecto titulado: “A 
outra cara da industria téxtil”.

O congreso comezou sobre as nove me-
nos cuarto da mañá e finalizou sobre as 
dúas da tarde. Estivo dividido en dúas 
partes, separadas por un pequeno des-
canso. Primeiro expuxemos a primeira 
metade e realizamos unha rolda de pre-
guntas, despois deron uns poucos minu-
tos para comer algo e volver a expor o 
resto de traballos, despois do cal houbo 
outra rolda de preguntas para eles. Acto 
seguido e para finalizar, tivo lugar a en-
trega de premios e unha serie de fotos 
nas que os/as relatoras posamos cos no-
sos diplomas.

Para realizar o proxecto, na clase busca-
mos información e fixemos un cuestio-
nario, que respondeu todo o instituto, 
para saber cales eran os hábitos de con-
sumo do alumnado e do profesorado 
do noso centro. Unha vez que tiñamos 
esta información fixemos un Excel para 
poder organizala e tela máis á man. O 
seguinte paso foi facer un resumo con 
todo o que sabiamos e presentando un 
pouco o noso proxecto, isto tivemos que 
envialo aos organizadores do concur-
so, para que eles o lesen e nos dixesen 
se podiamos participar ou non eramos 
aceptados. Tras darnos o si, tivemos que 
recompilar e redactar esta información 
nun documento de Word en común, no 

que explicamos o noso traballo e conta-
mos o que está a suceder no mundo res-
pecto á fabricación de prendas de roupa 
e indicamos algunhas medidas que de-
biamos tomar.

O derradeiro paso antes de ir a Ponferra-
da a súa exposición, foi realizar o guión 
e a presentación de PowerPoint que ia-
mos presentar no “Congreso de jóvenes 
expertos”. Por último só quedaba pre-
sentar o noso relatorio, foi o máis difícil 
de todo este proceso, xa que había bas-
tante xente e estabamos moi nerviosos. 
Houbo un momento, no que o pasamos 
un pouco mal, xa que houbo unha rol-
da de cuestións na que nos fixeron dúas 
preguntas, para as que non sabiamos 
moi ben as súas respostas, xa que unha 
non ía dirixida a nós e tivemos que res-
pondela igualmente, pero saímos como 
mellor puidemos e ademais, pensamos 
que foi algo que impulsou que foramos 
os gañadores.

Despois do congreso, fomos comer ao 
centro comercial e demos unha volta 
por el e mercamos algunhas cousas. So-
bre as seis, subimos no minibus e demos 
volta dirección ao Barco, polo que che-
gamos máis ou menos ás sete da tarde. 
Foi unha moi boa experiencia, na que se 
mesturaron a diversión e a educación.



Os dereitos das 
mulleres: Utopía 
ou realidade?

Igualdade de xénero. Estas palabras seguen es-
tando incluídas no quinto punto da axenda 2030 
das Nacións Unidas dos obxectivos para un des-
envolvemento sostible. A pesar dos avances signi-
ficativos logrados nas últimas décadas, en moitos 
países aínda existen desigualdades que afectan a 
mulleres e nenas de distintas partes do planeta.

Neste contexto de desigualdade planetaria no 
que seguimos a vivir, para conmemorar o día 8 
de marzo, día da muller, os alumnos de 4º da ESO 
na materia de Francés Segunda Lingua Estranxei-
ra realizaron unhas infografías e un podcast so-
bre os dereitos das mulleres en certas partes do 
mundo. Este proxecto enmárcase no plan proxec-
ta “Donas de si” no que participan diversos depar-
tamentos do centro educativo para concienciar 
sobre a situación de desigualdade existente a 
nivel mundial.

Neste proxecto, os alumnos analizaron a situa-
ción xeográfica, o réxime político, a situación 
actual con respecto ós dereitos das mulleres e 
fixeron propostas sobre posibles solucións para 
poder conseguir a igualdade pola que tantos anos 
se leva loitando en países como Arabia Saudita, 
Xemen, Xordania, Turquía, Qatar, entre outros.

Xunto a estas liñas, pódese ver uns destes proxec-
tos realizados por Borja González Paradelo e Ma-
nuel Mihaita Dumitrescu. Tal e como explican en 
lingua francesa estes alumnos, en Arabia Saudita, 
a pesar dos recentes avances na lexislación que 
permiten ás mulleres obter o dereito de conducir 
ou acceder a certos espazos laborais, as mulleres 
enfróntanse a restricións na súa autonomía per-
soal, xa que precisan dun titor masculino que lle 
autorice a tomar decisións. Como ben propoñen 
estes alumnos nestas liñas, é preciso promover a 
igualdade de xénero dende a escola, loitar pola 
igualdade no poder de decisión de homes e mu-
lleres e eliminar eses prexuízos que levan tanto 
tempo ancorados na sociedade.

A loita polos dereitos das mulleres é un desa-
fío, un compromiso colectivo que nos inclúe a to-
dos como sociedade. Nós, como docentes, e os 
nosos alumnos como sociedade do futuro, de-
ben ter unha visión crítica sobre o que aconte-
ce a nivel global sobre un tema tan importante 
como a liberdade das persoas. É fundamental 
que os gobernos e a comunidade internacional 
traballen conxuntamente para poder promover 
a igualdade e que as mulleres poidan vivir libre-
mente.

Elsa Carnero.
Profesora de Francés

O bo comportamento do alumnado nunha 
aula é algo fundamental para o correcto fun-
cionamento das clases, pero hoxe en día está  
demostrado que cada vez é peor. Parece ser 
que aos estudantes lles preocupa menos o 
que sucede nas aulas e polo tanto o seu futu-
ro, xa que o mal comportamento está a mo-
lestar cada vez máis aos profesores dos dife-
rentes centros educativos. Dar clase é un reto 
para os docentes, que cada día se atopan máis 
frustrados e desesperados ante esta situación. 
Mentres, os alumnos e alumnas non semellan 
preocupados polos seus mestres e os contidos 
que estes teñen que ensinar para prosperar 
nun futuro próximo. Pode ser que o mal com-
portamento se deba á súa falta de motivación 
e á pouca ambición de chegar a algo no futuro 
ou mesmo á desgana de vir ao centro a estu-
dar e traballar, a aprender. Realmente non se 
sabe por que o problema é complexo. O que 
si está claro é que a situación empeora cada 
vez máis.

Non se pode deixar pasar este tipo de com-
portamentos e faltas de respecto na aula que 
está destinada á aprendizaxe. Habería que co-
mezar a buscar solucións desde xa para erra-
dicar esta situación que está a converterse nun 
tema redundante e moi preocupante.

O bo 
comportamento

María Carrillo, 4º ESO

O día 30 de febreiro saímos do Instituto cara o Audi-
torio de Santiago de Compostela. Nada máis chegar 
entramos por orde, porque había moitos centros. Era 
un espectáculo só para estudantes de Secundaria e 
Bacharelato de Galicia. Entón sentamos, apagáronse 
as luces e apareceu a Real Filharmonía de Galicia. 
Era un espectáculo de música clásica con piano, vio-
líns... pero con música electrónica tamén, algo diferen-
te. Era un espectáculo para ver, porque tiña diferentes 
luces de cores e para  escoitar, e gustoume moito!

Despois de rematar o concerto fomos á catedral, que 
é fermosa! E despois de andar polas rúas do casco 
vello de Santiago volvemos ao bus para ir comer e 
ter un pouco de tempo libre, mercando ou pasean-
do polo centro comercial As Cancelas que é enorme. 
Finalmente, fomos ver a casa de  Rosalía de Castro. 
Entramos nela por grupos e a cada quenda ían expli-
cándolle cousas da vida de Rosalía, da historia de Ga-
licia, da casa... Deime conta de que era unha persoa 
moi importante e que fixera moitas cousas pola cultu-
ra e o idioma. Acabou o día e viñemos de volta para a 
casa  pero  eu estaba tan contento. Encantoume a ex-
periencia, estar cos meus amigos paseando, comen-
do, compartindo momentos, o trato que recibín dos 
compañeiros e profesores. Foi unha viaxe tan bonita! 
O que aprendín de Galicia, foi todo moi emocionante 
para min e así llelo dixen aos profesores, que desde 
que chegara a Galicia foi o mellor día da miña vida!

César Armando Carranza, 3º ESO

Concerto no auditorio



Din que tódolos camiños conducen a Roma, 
porén como o noso presuposto é pequeno 
non podemos facer esa viaxe máis non por 
iso vai ser menos interesante. Conformá-
monos cun pequeno tramo e imos seguir a 
vía XIX que transcorría de Bracara Augusta, 
pasando por Lucus Augusti e remataba en 
Asturica Augusta, construída para aprovi-
sionárense os romanos de ouro e doutros 
minerais das terras conquistadas e para 
controlar estas. Como dicía César “divide et 
impera” (divide e vencerás) e así o fixemos, 
partimos do Barco de Valdeorras rumbo 
a Lucus Augusti e deixámoslle ao Departa-
mento de Relixión o camiño desde O Barco 
ata Asturica Augusta. Para iso servímonos 
dunha ponte de unión, o Departamento 
de Historia, capitaneado por Aitor, que nos 
acompañou ás dúas excursións, porque 
sen historia non coñeceriamos o pasado 
nin interpretariamos o presente. Grazas Ai-
tor desde estas liñas en latín evolucionado!
O día 6 de marzo deste ano, o alumnado 
de Cultura clásica e de Latín embarcámo-
nos nunha gran expedición, a asistencia 
ao teatro greco-latino de Lugo. A obra que 
fomos ver era de Plauto: Cásina. Decidimos 
ver comedia porque aínda que a traxedia 
leva consigo maior catarse, nós o que pre-
cisabamos era rir a gargalladas, xa que des-
pois da Covid, despois da guerra de Ucraí-
na, xa abonda de traxedias!
Como pasa sempre, nunca hai que poñer 
faltas de puntualidade, á hora prevista de 
saída todo o alumnado estaba presente e 

Paz López.
Profesora de Latín

Unha viaxe ao pasado
subimos ao autobús. Saímos do Barco, pa-
ralelos ao Camiño de inverno, sobre o cal 
os rapaces e rapazas de 3ª E.S.O están tra-
ballando nel e vimos como as vías romanas 
e os camiños a Santiago poden convivir e 
alimentarse uns aos outros. Ao pasar por 
Montefurado explicámoslle o étimo desta 
aldea e como a poboación autóctona da 
época xunto cos soldados e guiados polos 
enxeñeiros romanos fixeron ese furado no 
monte para desviar o curso do río e extraer 
as tan desexadas pebidas de ouro, como 
moitos anos despois aínda as mulleres de 
Montefurado seguían a peneirar ouro para 
a subsistencia. Un tramo máis adiante, 
en Margaride puidemos falar tamén das 
minas romanas e ao chegar ao concello 
da Pobra de Brollón divisamos ao lonxe a 
ponte romana de Barxa do Lor, por onde 
pasa tamén o camiño de inverno, que ca-
sualidade!
A nosa viaxe continuou e por fin chega-
mos á estación de autobuses de Lugo, alí 
a casualidade púxonos a un antigo alumno, 
con orixes na Calabria italiana, que me lem-
brou que todo está unido e que os mozos 
e mozas que pasan polas nosas aulas 
nunca deixan de ser o noso alumnado, 
hai un fío que nunca se rompe, sen sa-
belo formamos parte da súa intrahisto-
ria. Despois de saudar a Marco e de anima-
los  a esta excursión que el xa fixera 3 anos 
comigo entramos intramuros.
Lucus Augusti, bosque sagrado de Augusto, 
foi un dos 3 conventos do noroeste crea-
dos polos romanos para controlar a zona 
conquistada, leva no topónimo o nome do 
emperador Augusto, selo do imperio ro-
mano.
O primeiro que fixemos foi dar unha volta 
pola muralla, patrimonio da humanidade 

desde o ano 2000. Percorremos máis de 
2000 metros, que o alumnado, utilizando a 
competencia matemática e grazas ás apli-
cacións das novas tecnoloxías traduciu a 
pés e aínda aumentaba o percorrido cami-
ñado. Na muralla atopámonos con Concha, 
exprofesora de grego do Martaguisela, que 
levaba ao seu alumnado tamén ao teatro. 
Fixemos unha foto con ela diante do mural 
de César, elaborado polo gran Diego As.
Despois, contemplamos os restos arqueo-
lóxicos que estaban á vista nas rúas, xa 
que era luns e os museos estaban pecha-
dos. Vimos unha piscina romana a través 
dunha ventá arqueolóxica, os mosaicos 
da casa dos Mosaicos pero entrando nun-
ha zapataría. E como non puidemos ir ás 
verdadeiras termas romanas fomos ás 
Termas centro comercial, onde comemos 
e o alumnado aproveitou para investir en 
bolsa, tod@s traían camisetas, peluches e 
agasallos para os irmáns. E por fin tocou ir 
ao teatro, vimos a máis de 300 alumnos e 
alumnas de Latín reunidos para ver unha 
obra de Plauto, Cásina, representada polo 
grupo Corzos Reunidos, ao cal pertenceu 
una compañeira nosa, Luana e que grazas 
a ela conseguimos sacar una foto coas ac-
trices e actores ao rematar a obra.
Despois subimos ao bus rumbo á nosa Íta-
ca, O Barco de Valdeorras. Amenizounos a 
velada a Dj Paula Doporto,  que se encar-
gou de pinchar a música da viaxe. No canto 
dos Carmina Burana oímos a música que lle 
gusta ao noso alumnado, esta tamén axu-
da a coñecérmonos mellor. 
E despois desta longa viaxe, non só en qui-
lómetros senón tamén en liñas escritas, 
déixovos en Paz, e animo ao novo alumna-
do a apuntarse a estas viaxes ao pasado!
Valete! (Adeus!)

David Gómez González foi alumno do IES 
Martaguisela ata 2016. Seguidamente, es-
tudou Biomedicina na Universidade de 
Barcelona, ata 2020. Embarcouse coa reali-
zación dun máster en xestión de empresas 
na Universidade de Utrecht (Países Baixos), 
e tamén estivo dous anos como consultor 
nunha empresa que facilita o achegamento 
de financiación para distintos organismos do 
mundo da saúde, como poden ser farmacéu-
ticas, institutos de investigación, etc. Actual-
mente, traballa para a Axencia Europea do 
Medicamento (EMA) en Amsterdam.
Grazas David, por ternos atendido tan ama-
blemente, sempre moi contentos de saber 
de vós!

1. Para comezar gustaríanos saber cal foi a 
túa traxectoria profesional ata chegar ao 
teu traballo actual.
Como ben sabedes, os primeiros pasos no mun-
do laboral comezan por traballos de prácticas. 
Mentres estudiaba biomedicina, estiven medio 
ano no departamento de Neuroxenénetica do 
Instituto de Investigación de Sant Joan de Déu, en 
Barcelona, no que me adiquei ó mundo das en-
fermedades raras. Despois, xa nos Países Baixos, 
embarqueime noutras prácticas para a Universi-
dade de Utrecht, sobre posibles métodos para a 
rexeneración de fígado.
Un dos motivos principais para desplazarme aos 
Países Baixos foi aplicar os coñecementos sobre 
ciencia e saúde na industria. Así, mentres facía o 
meu máster, comecei a traballar noutra empresa 
a tempo completo. Despois de dous anos empre-
gados ó mundo da financiación, decidín probar 
sorte no sector público, e comezar a crecer no 
campo da regulación médica.
Empecei unha nova etapa na Axencia Europea do 
Medicamento, o organismo da Unión Europea 
encargado da aprobación, supervisión e seguri-
dade dos fármacos, e outros productos sanitarios, 
para todos.

2. Sempre quixeches ou tiveches en mente 
traballar no que traballas?
Se nos referimos ao campo de traballo, as cien-

cias da vida e a saúde, enton diría que “sabía por 
onde tirar” dende ben entrado o Bacharelato. 
Loxicamente, a medida que imos crecendo, os 
coñecementos vanse requintando sobre as saídas 
profesionais. Creo que hoxe en día é moi difícil 
elixir un posto en concreto, cada vez hai traballos 
máis especifícos, e o único medio para saber que 
é o que nos satisface é probando sen medo.

3. Poderías explicarnos en que consiste un 
día do teu de traballo?
Cada día da semana é distinto no meu traballo. E 
iso é algo que me encanta e agradezo. Eu traballo 
no departamento de Finanzas da EMA, e iso xe-
nera unha enchente de reunións e proxectos con 
empregados de distintos departamentos dentro 
da EMA, pero tamén coas empresas que necesi-
tan a aprobación dun fármaco. A min encántame 
interaccionar e coñecer sempre nova xente, así 
que intento apuntarme a tódolos proxectos que 
sea posible, sempre tendo en mente uns límites.
No que ten que ver co horario en sí, intento sepa-
rar ben períodos de tempo de concentración, nos 
que quizais necesito redactar algún documento, 
dos momentos de reunións ou descansos polo 
medio. Loxicamente, tamén intento poñer horas 
de aprendizaxe tódalas semanas para estar sem-
pre actualizado.
Finalmente, no meu edificio hai un ambiente 
bastante vivo, polo que non da tempo a botar 
de menos as actividades sociais. Eso é unha das 
ventaxas de formar parte dun organismo grande, 
hai moita xente, moi variada, e sempre hai opor-
tunidades de intercambiar unhas palabras con 
calquera.

4. Cantas horas dedicas á túa formación 
fóra do traballo?
Gustaríame deixar claro que considero que a 
formación debe formar parte da xornada laboral 
dun profesional. Se ben temos que rendir ó máxi-
mo mentres estudiamos ou traballamos, tempo 
fora do traballo para realizar outras actividades 
tamen é necesario.
Dito eso, eu reformularía a pregunta por cantas 
horas dedico ao meu crecemento personal fora 
do traballo, o que tamén incluría fortalecemento 
profesional. Considero que tódalas semanas es-
tou aprendendo algo distinto que despois podo 
aplicar no meu traballo. Non solo as formacións 
teóricas axudan, mais asistir a talleres, ir ó cine, 
facer deporte, e un largo etcétera, tamén contri-
búe a un continuo progreso.

5. Contas con todos os recursos necesarios 
para desenvolver plenamente o teu tra-
ballo?
Por sorte, non teño queixa ninguna de falta de 
recursos no meu traballo. Parte da aprendizaxe é 
o interés propio por facer as cousas ben e intentar 
sempre mellorar. Con eso quero decir que ás ve-
ces, os que estan arriba non teñen por qué saber 
que hai falta de recursos. Ese é o momento no 
que se as cousas estan ben argumentadas, todo 
é posible.

Equipo de Dinamización da Lingua Galega

Gústanos saber de vós

Ademáis, falando un pouco máis en xeral, diría 
que hoxe en día temos unha batería case ilimita-
da de recursos ós que achegarnos para funcionar 
plenamente nos estudos ou no traballo. Neste 
caso, o importante é seleccionar a informacion 
adecuada e para iso temos que ser críticos. Coido 
que eso forma parte tamén da vida dos estudan-
tes de Bacharelato que se preparan para a Selec-
tividade, ou para calquera outra vía que decidan 
tomar. É fundamental ser curiosos sempre e se 
algo non o entendemos, buscar a resposta. E se 
algo non está nos nosos apuntes de clase, quizais 
temos que buscar noutras fontes.

6. Como valoras a situación de I+D actual-
mente en España?
Teño entendido que a inversión en I+D, espe-
cialmente en I+D+I en España aumentou consi-
derablemente no que a recursos necesarios se 
entende. Por desgracia, todavía se vive un pouco 
de precariadade cando falas coa xente do propio 
sector. Eu non me atrevería a dar una opinión 
específica porque non estaría sendo obxectivo 
xa que levo case tres anos vivindo no estranxeiro. 
Vou a poñer un exemplo que seguro que resume 
bastante ben a situación, fora dos titulares ou opi-
nions. O numero de plazas BIR (Biólogo interno 
residente), que é a formación sanitaria especiali-
zada para os profesionais de ciencias da vida, no 
2022 foron 46, e no 2023 son 60. Aínda que é un 
aumeto considerable, qué son 60 prazas de biólo-
gos que se queren especializar para toda España?
Sen embargo, animo a todo aquel que considere 
que lle guste o mundo da medicina, da bioloxía, 
e da investigación, a que se acerce e aporte o seu 
graniño de area para intentar mellorar a vida da 
xente. A calidade de investigación en España é 
boísima, temos excelentes profesionais. E opor-
tunidades para aprender non faltaran. E sobre 
todo, Europa tamén está apostando polo noso 
país nestes ultimos anos, así que se tendides que 
pode ser o voso, non o pensedes máis e ide a por 
elo.

7. Estiveches a traballar no estranxeiro, 
que diferencias atopaches no sistema 
educativo con respeto ao noso? Tenta va-
lorar o positivo e o negativo.
No que se refiere á forma de estudar e de eva-
luar, hai diferencias notables. Segundo á miña 
experiencia, considero que en España tentamos 
a memorizar moito máis e a adquirir un gran 
volume de coñecementos teóricos, pero sen sa-
ber moi ben onde aplicar esa información. Pola 
outra banda, nos Países Baixos téntase a reducir 
bastante máis o espectro de campos de estudio, e 
focalizalo máis na práctica.
Tería en bo gusto marcar unha diferencia entre 
a calidade da educación e as saídas profesionais 
existentes, que ás veces téndense a misturar. En 
Barcelona, considero que aprendín moitísimo, 
pero quizáis puiden botar en falta saber onde, 
cando, e para qué necesitaba toda esa informa-

ción na miña cabeza. Pola contra, durante o meu 
master, os métodos de aprendizaxe estaban máis 
focalizados en campos específicos e en que lugar 
se pode aplicar. Loxicamente, nun traballo hai 
que ampliar moito máis, e eso sempre axuda vin-
do de unha universidade española porque esta-
mos acostumbrados a integrar moita informacion 
de maneira estruturada e ser facer tanto esforzo 
como os estudantes doutros países.

7. Percibes que no ámbito do teu traballo 
hai igualdade entre homes e mulleres?
Podo decir con satisfacción que no meu traba-
llo existe igualdade entre homes e mulleres na 
maioría dos sentidos. Específicamente, nos Países 
Baixos, hai unha enchente de regulacións que tó-
dalas empresas deben cumprir para asegurarse 
de que a situación non soamente mellore, senón 
que se manteña no tempo. E na EMA, onde traba-
llo eu, non ía ser menos. 

8. Que consellos lles darías aos estudantes 
do noso IES que estean pensando en de-
dicarse á tua profesión?
O consello máis grande que lles podo dar e que 
se traten de informar ben, que falen con xente e 
que non teñan medo ou vergoña en preguntar. 
Eu mesmo ofrézome a falar con calquera que o 
necesite individualmente para resolver tódalas 
dúbidas que estén ao meu alcance. Sinto que 
moitas veces, cando somos novos, temos curiosi-
dade pero hai un pavor inmenso co de facer “pre-
guntas tontas”. Na miña humilde opinion, peor é 
non ter preguntas, porque eso quere dicir que ou 
ben a persoa que está a falar non pode trasmitir 
unha mensaxe clara, ou ben que non hai aten-
ción por parte do receptor. Por exemplo, o día de 
antes dun exame, cando o profesor pregunta: hai 
dúbidas? Está claro que o que non abriu o libro 
non as vai ter. Mentres que o que si que pasou 
tempo asimilando conceptos, ten a capacidade 
de decisión para saber se necesita complementar 
algo o non.

9. Xa para rematar, valoras cambiar de 
traballo, facer cousas novas, ou pensas 
continuar a longo prazo no que traballas 
actualmente?
Polo momento, continuarei un tempo no meu 
traballo actual na EMA, e tentando crecer dentro 
do devandito organismo. En canto a o que vivir 
no estranxeiro se refire, coido que tamén estarei 
por aquí uns anos máis. Sen pretender unha mala 
interpretación, non é a falta de ganas por vivir en 
España e comer mellor, pero a comodidade, a 
miña vida social e as oportunidades adicionais 
que ofrecen os Países Baixos é o que me tira para 
quedarme un pouco máis. Supoño que o máis re-
levante é deixarse levar, pero polas ideas que te-
mos nós en base ao noso aprendizaxe, e non polo 
que os demáis crean que é o mellor para nós.
Grazas ao IES Martaguisela polo espazo para co-
municarme. Anímovos a que vos movades, pre-
guntedes, e seixades curiosos para encontrar o 
voso camiño. Para que as portas se abran, tendes 
que charmar primeiro.

No Salón de Actos do Centro, o día 25 de maio, vén de rematar 
o VI Campionato de Xadrez do IES Martaguisela, onde se procla-
mou Campión Martín Fernández en dura loita con Óscar Arias. 
Alá polo mes de marzo, trinta e seis alumnos e alumnas decidiron 

participar no Campionato, pero son moitos máis os que acoden á Aula de Xadrez 
a xogar, aprender ou mirar.
O xadrez é un xogo/deporte que ten demostrado ter numerosos beneficios e ha-
bilidades que se desenvolven en quen o practica con regularidade. Algunhas delas 
son:
Concentración e atención: durante unha partida de xadrez, os xogadores deben 
estar completamente concentrados e atentos aos movementos do adversario, así 
como ás posibles ameazas e oportunidades no taboleiro.
Pensamento estratéxico: o xadrez require dunha planificación a longo prazo e o 
desenvolvemento de estratexias para acadar os obxectivos do xogo.
Resolución de problemas: o xadrez preséntalles aos xogadores unha serie de pro-
blemas e retos que deben resolver utilizando o seu razoamento lóxico e as súas 
habilidades analíticas.
Toma de decisións: o xadrez implica tomar decisións en cada quenda, avaliando 
as distintas opcións e as súas consecuencias. Esta capacidade de tomar decisións 
baixo presión é transferible a moitas outras áreas da vida.
Retención da memoria e da información: Para xogar ao xadrez é necesario lembrar 
as regras do xogo, as aperturas, as tácticas e as estratexias.
Paciencia e perseveranza: o xadrez é un xogo que require paciencia e constancia. 
Os xogadores deben ser capaces de manter a calma e seguir adiante, mesmo can-
do se enfrontan a situacións difíciles ou contratempos.

Creatividade e orixina-
lidade: a pesar de ter 
unhas regras estableci-
das, o xadrez permítelles 
aos xogadores expresar 
a súa creatividade e ori-
xinalidade a través dos 
seus movementos e es-
tratexias.
Xestión das emocións: 
os xogadores aprenden 
a gañar e a perder, res-
pectando sempre o rival, 
xestionando os momen-
tos de ledicia e frustra-
ción.
Talvez, só talvez, nomes 
como Kasparov, Carlsen, 
Fischer ou Capablanca 
deberían ser tan popu-
lares, coñecidos e valo-
rados como os de Messi, 
Cristiano, Mbappé ou 
Haaland.
O mellor do xadrez, aín-
da que ten a súa graza, 
non é so gañar, é apren-
der, mellorar, evolucio-
nar, competir limpamen-
te, socializar e gozar do 
debate que se crea ó 
rematar unha partida in-
teresante entre todos os 
que participan nela, os 
dous que compiten e os 
que miran.

Luis Vilachá. Profesor de Tecnoloxía

Non todo é fútbol

O 17 de abril os alumnos de cuarto emprenderon a súa aventura a Barcelona.

O primeiro  día a chavalada chegou cansa a Barcelona onde se adaptaron rapi-
damente no hotel, que estaba situado en Salou. Se podería recordar algo dese 
día sería o fundemento dos “Led’s” da habitación de Santiago.  Xa ao día seguinte  
desprazamonos pola mañá a Barcelona, alí visitamos os lugares máis emble-
máticos nun tour turístico en autobús  con parada  na Sagrada Familia, a visita 

durou máis ou menos duás horas. O conxunto de mozos e mozas tiveron unha tarde libre e un fantástico paseo nocturno.

O terceiro día visitamos o Spotify Camp Nou, onde disfrutamos do museo e pudemos tocar o cesped de Xavier Hernández! Xan-
tamos na vila Olímpica, e pola tarde visitamos o CosmoCaixa, museo da Ciencia, entre outras cousas. Pola noitiña regresamos 
a Salou para ter tempo libre para a cea. Pero o mellor estaba aínda por chegar!  a armada invencible dos chavales pasou unha 
experiencia increíble en PortAventura onde gozamos de momentos moi divertidos e de boas emocións.

A viaxe de volta fíxenos eterno, mentres pensábamos todos aqueles bos recordos que vivimos en Salou e  que  quedarán na 
nosa cabeza durante moito tempo.

Agradecementos aos profesores David Ramos, Joaquín Alejandro e Carlota, só podemos dicir grazas por todo e por aguan-
tarnos.

Jairo Núñez, 4º ESO A

Unha das actividades máis creativas 
e entretidas que fixemos os alumnos 
de 4ºA durante o terceiro trimestre 
foi o Podcast das Letras Galegas. 
Ao principio, a idea pareceunos un 
pouco complicada, pois nunca fixe-
mos un podcast e pensamos que 
sería máis difícil. Non obstante, fíxo-
se moi ameno e interesante, xa que 
aprendemos moito sobre Francisco 
Fernández del Riego e o día tan im-
portante das Letras Galegas que re-
presenta tantísimo a nosa terra de 
Galiza.
O traballo realizámolo en grupos de 
entre catro e seis persoas, cada un 
encargouse de escribir unha par-
te do guión para logo xuntalo e ter 

dous ou tres folios de información. 
Todo isto para poder gravarnos nas 
nosas casas e facer nun mesmo au-
dio, ou podcast coas voces de todos. 
Porén, houbo grupos que quedaron 
fóra do horario escolar para poder 
falar e poñerse de acordo coa repar-
tición do traballo.
Por outra banda, a nosa profe de ga-
lego Pilar López, deixounos clases da 
súa materia para que puidésemos 
falar e decidir como iamos facer o 
Podcast, cousa que axudou moito 
a adiantar o guión. Gravarnos foi un 
pouco estresante, pois no meu caso 
tiven que repetir a miña parte unhas 
tres veces para que quedase per-
fecto, pero ao final mereceu a pena, 

porque foi o noso grupo (Borja, Na-
talia, María, Sandra e Rebecca) o que 
gañou na categoría de 15 minutos.
O premio recibímolo no teatro 
Lauro Olmo do Barco de Valdeorras, 
onde pasamos unha parte de mañá, 
xunto con outros colexios e institu-
tos participantes, para ver todos os 
podcast enviados ao concurso. Al-
gúns estaban mellor ca outros, pero 
considero que todos o fixemos moi 
ben e as posibilidades de gañar, aín-
da que o  conseguimos, eran baixas.
En conclusión, foi moi divertido e en-
riquecedor para nós o feito de inves-
tigar sobre o pai das Letras Galegas 
e o día da súa celebración. Sen dúbi-
da repetiriamos!

Concurso podcast
“Don Paco en liña”

India López, 4º ESO

A miña experiencia no grupo de 
teatro foi realmente boa. Todo 
comenzou o día 23 de febreiro 
cando estabamos recitando uns 
poemas de Rosalía de Castro 
para preparar un vídeo no seu 
día cando a profesora Marta 
Cortés díxome que podía inten-
tar entrar no grupo de teatro, así 
que o mércores desa  mesma 
semana pola tarde, presentei-
me no taller de teatro, alí coñe-
cín máis xente que tamén ía a 
teatro, aínda que non era o seu 
primeiro día, pero eu decidín xa 
quedar. Tratáronme moi ben, 
como tiñan xa unha obra come-
zada e os papeis repartidos, non 
puiden actuar nela, pero Marta 
díxome que podía axudar  sendo 
o técnico de son e vídeo e deste 
xeito tamén ía vendo como en-
saiaban e  así  familiarizarme co 
mundo do teatro.

E cando o probei decateime de 
que era bastante divertido e que 
se me daba moi ben! Despois 
chegou o último venres de cla-
se antes de Semana Santa, era o 
día da estrea da nosa obra e nas 
últimas dúas horas de clase Mar-
ta sacounos da aula para prepa-
rar todo, escenario, a música, os 
consellos finais, o vestiario…  e 
así o Salón de actos comezou a 
encherse de alumnos de 2º, 3º 
e 4º de ESO. Estreamos a obra 
e saíu xenial! Agora xa estamos 
cun novo proxecto no que teño 

Alessandro Barra, 
1º ESO

Como cheguei ao grupo de teatro 
do IES Martaguisela

xa papel, polo que  neste novo 
traballo poderei actuar. Lamen-
tablemente un dos nosos com-
pañeiros deixou o grupo de tea-
tro pero aínda así seguirá a ser 
un de nós por que o grupo de 
teatro é como un grupo de bos 
amigos no que me sinto moi a 

gusto, axúdame ademais a me-
morizar os contidos de clase, a 
ser máis extravertido, a perder a 
timidez e é moi bo para desafo-
gar e liberarme. É unha activida-
de moi boa, moi diferente a es-
tar en clase que lle recomendo a 
todos e todas. 

Remataches os estudos da Educación 
secundaria  e chega o momento no que 
tes que elixir o Bacharelato que necesi-
tas. Pode que aínda non teñas claro as 
túas preferencias e teñas dúbidas sobre 
o camiño que debes seguir. Pregúntaste 
que debo estudar?
As veces  a mellor resposta atopase pa-
texando a cuestión o revés: Por que non 
facer o Bacharelato de Artes?
Intentaremos aclararte mellor o que te 
pode ofrecer o Bacharelato de Artes e así 
a túa escolla será máis doada. Velaí van 
uns motivos polos que si deberías estu-
dalo:
Música, artes plásticas e deseño, dan-
za, arte dramático, cine e audiovisuais, 
animación 3D, Belas Artes, etc... son al-
gunhas das ramas nas que te poderás 
especializar con esta modalidade de ba-
charelato.
A sociedade actual é cada vez máis vi-
sual. É unha realidade a puxanza que 
está a acadar a imaxe e o seu tratamento 
na actualidade, por consecuencia cada 
vez demándanse máis profesionais con 
creatividade, que sexan innovadoras e 
innovadores. Formarte en artes valídate 
para profesións relacionadas coa foto-
grafía, a publicidade, o cine, a animación, 
a creación de videoxogos, música, dese-
ño multimedia; tanto dixital coma gráfico, 
deseño de interiores, deseño de moda, 
historia da arte, xestor e xestora cultural, 
etc. Se tes claro que algunha destas saí-
das pode ser a túa debes encamiñarte ó 
Bacharelato de Artes, sendo consciente 
que moitas delas esixen notas de cor-
te altas e están demandadas por moito 
alumnado, o que implica que terás que 
intentar formarte ben durante o período 
do bacharelato.
Tes que ter en conta que o Bacharelato 
de Artes non son traballos manuais. 
Esta concepción tan estendida como 
errada fai que te equivoques na elección 
do bacharelato que necesitas. Se o que 
queres facer  son manualidades con ca-
rácter decorativo existen ensinanzas non 
regradas fora do centro no que se ocu-
pan deste tipo de técnicas.
Tampouco o Bacharelato é arte. O Ba-
charelato encamíñase cara a compren-

Carlos Matos. Profesor de Artes Plásticas

Por que estudar
bacharelato de artes?

der os procesos de produción, deseño, a 
creación de imaxes e obxectos a través 
de diversos códigos visuais, artísticos e 
técnicos, apoiándonos nos medios e fe-
rramentas gráficas e plásticas tradicio-
nais e os medios tecnolóxicos actuais.
Todo explicado así parece complicado, 
pero resúmese en que traballarás cara a 
adquirir as ferramentas necesarias, tanto 
teóricas como prácticas, para poder em-
pezar a expresarse nunha linguaxe dife-
rente á oral ou a escrita: a linguaxe visual 
e audiovisual. Adquirirás unha prepara-
ción sólida para poder afrontar os vindei-
ros estudos ou profesións relacionadas 
con este deste bacharelato.
Esa modalidade debes entendela como 
a realización duns estudos artísticos que 
nos levan máis aló desta idea xeral do 
consumo inxente e irreflexivo de imaxes 
que fai que o mundo no que vives sexa 
cada vez máis visual. Darache ferramen-
tas para intentar manexar e entender 
eses procesos.
Terás materias teóricas que te prepara-
rán nesa comprensión e tamén te do-
tarán de coñecementos culturais cos 
que  poderás enriquecer teus traballos e 
usalos como gozo propio.
Sobra dicir que cursarás materias co-
múns ós outros bacharelatos que son 
totalmente necesarias para a túa forma-
ción integral. Se pensas traballar no eido 
da cultura deberás adquirir e manexar 
coñecementos.

As actitudes, as capacidades, as inque-
danzas artísticas, estéticas e culturais a 
creatividade, a sensibilidade; non a sensi-
bleria xunto con unha visión crítica serán 
algunhas das ferramentas coas que tra-
ballarás durante dous anos, aprendendo 
a xestionalas, a melloralas e a potencia-
las.
Terás que ser consciente que buscamos 
o proceso fronte o resultado, algunhas 
veces os erros contra os acertos e sobre 
todo o traballo contra a apatía. Consé-
guese mais con constancia que con 
capacidades, aínda que todas xuntas, 
moito  mellor. A displicencia sempre terá 
que quedar fora da porta.
Si, trabállase moito neste Bacharelato; e 
si, pódese suspender algunha materia no 
Bacharelato de Artes.
En Resumo:
Co Bacharelato de Artes terás un títu-
lo tan valido coma o de calquera outro 
bacharelato, serás crítica ou crítico, 
potenciarás as túas capacidades artís-
ticas e descubrirás outras novas. For-
maraste en artes, e darache saídas a 
multitude de profesións.
Se tes algunha dúbida podes preguntar 
a calquera profesora ou profesor do de-
partamento de Artes Plásticas. Estare-
mos encantados de aclararte e orientarte 
sobre a modalidade.
Se xa o tes claro Benvida ou Benvido!
Unha aperta.



24
SALDOIRA 2023

Aquí vos deixamos unha pequena mostra do traballo do alumnado de Bacharelato de Artes.

Os nosos artistas
Saint Exupéry

“A beleza do deserto consiste en que agocha un pozo de auga nalgún lugar”

Reducir os gastos innecesarios 
tamén é fundamental para pro-
texer a economía familiar.
Por último, é esencial planificar 
un orzamento familiar. Estable-
ce metas financeiras a curto e 
longo prazo e asignar fondos 
específicos para cada categoría 

de gasto. Un orzamento axudarache a 
controlar as túas finanzas, evitar gastos 
impulsivos e asegurarche de que estás a 
destinar suficientes recursos para alcan-
zar os teus obxectivos económicos.

2. Debo endebedarme para investir 
nunha casa?
A decisión de endebedarse para investir 
nunha casa depende de varios factores, 
como a túa situación financeira, os teus 
obxectivos a longo prazo e as condicións 
do mercado inmobiliario.
Comprar unha casa é un investimento 
significativo, e moitas persoas recorren a 
préstamos hipotecarios para financiala. 
Se tes estabilidade laboral, un historial 
crediticio sólido e capacidade para pagar 
a hipoteca, a compra dunha casa pode 
ser un bo investimento a longo prazo.
Con todo, é esencial avaliar coidadosa-
mente os custos asociados coa compra 
dunha casa e o endebedamento. Ade-
mais dos pagos mensuais da hipoteca, 
debes considerar os impostos á pro-
piedade, os custos de mantemento e as 
posibles flutuacións no mercado inmobi-
liario.

O alumnado de Economía de 1º de 
bacharelato, xunto coa nosa profe-
sora Clara Vizcaya, recompilamos as 
dúbidas máis frecuentes sobre educa-
ción financeira que teñen os cidadáns de 
Valdeorras e tentamos darlle resposta 
aplicando os contidos da materia. Mos-
trámosvos a continuación os resultados 
do noso traballo e desexamos que vos 
poida servir de axuda.

1. Como podo protexer a miña econo-
mía familiar en tempos de incerteza 
económica?
En tempos de incerteza económica, é 
crucial tomar medidas para protexer a 
economía familiar. Unha das formas máis 
efectivas de facelo é establecer un fondo 
de emerxencia. Este fondo debe cubrir 
polo menos de tres a seis meses de gas-
tos básicos, como alimentos, vivenda, 
servizos públicos e pagos de débedas. 
Ao ter un fondo de emerxencia, estarás 
preparado para afrontar situacións ines-
peradas, como a perda de emprego ou 
unha crise financeira. Ademais do fondo 
de emerxencia, é importante diversificar 
os ingresos familiares.

Consellos financieiros de 1º Bach
3. Chega o momento de elixir: mellor 
unha hipoteca fixa ou unha variable?
Unha vez tense toda a información, che-
ga o momento de decidir se se solicita 
unha hipoteca fixa ou unha variable. Eli-
xen a hipoteca fixa as persoas que que-
ren ter a seguridade de pagar sempre a 
mesma cota mensual, e protexerse de 
posibles subidas nos tipos de interese 
do mercado. Pola contra, optan pola hi-
poteca variable as que, de inicio, buscan 
o pago dunha cota menor, a cal pode su-
bir ao estar vinculada ás revisións que se 
realicen conforme ao euríbor.
Elixir unha ou outra opción dependerá 
da situación de cada prestatario.

4. Cales son os mellores investimen-
tos a longo prazo?
Cando se trata de investimentos a longo 
prazo, é importante ter en conta a di-
versificación e a tolerancia ao risco. Non 
existe unha única resposta para todos, 
xa que os mellores investimentos poden 
variar segundo a túa situación financeira 
e os teus obxectivos.
Unha opción común é investir en accións 
diversificadas. Podes facelo a través de 
fondos de investimento ou directamente 
comprando accións de empresas sólidas 
e ben establecidas.
Ademais dos investimentos en accións, 
os bonos tamén poden ser unha parte 
importante dunha carteira a longo prazo. 
Os bonos son instrumentos de débeda 
emitidos por gobernos ou empresas e 
ofrecen pagos de intereses regulares. Os 
bonos gobernamentais adoitan conside-
rarse máis seguros xa que o risco de non 
recuperar o noso investimento pasaría 
por unha suspensión de pagamentos 
do Estado, mentres que os bonos cor-
porativos, de empresas privadas, poden 
ofrecer maiores rendementos, pero con 
maior risco.

5. É un bo momento para investir os 
nosos aforros en letras do tesouro?
As letras do Tesouro poden ser unha in-
teresante opción de rendibilizar os afo-
rros para aquelas persoas que buscan 
investimentos a curto prazo de menos 
dun ano e de baixo risco, xa que son 
emitidas polo propio Estado.

6. Por que os bancos españois en com-
paración con outros bancos europeos 
pagan un interese moi reducido polos 
depósitos a prazo fixo?
A banca española conta cun amplo ex-
ceso de liquidez que lle permite operar 
sen necesidade de loitar polos aforros 
dos españois. Pero conforme ese exce-
so de liquidez vaia desaparecendo ao ir 
devolvendo os préstamos concedidos 
polo Banco Central Europeo a subida de 

Ismael
González

Boni
González

Brian
Alonso

tipos irase trasladando aos poucos aos 
depósitos.

7. Por que se soben os tipos de inte-
rese?
Actualmente atopámonos cun tipo de 
interese oficial dun 3,75%. O tipo de inte-
rese é o prezo do diñeiro, é a porcentaxe 
que se abona por pedir prestado diñeiro 
ou o que se recibe por investir un capital 
ou por mantelo nun depósito bancario. 
Na actualidade estamos a vivir unha su-
bida continua de tipos de interese de-
bido á elevada taxa de inflación (subida 
continua e xeneralizada dos prezos) e 
unha das medidas adoptadas polo Ban-
co Central Europeo para poder baixar a 
inflación é a subida dos tipos de intere-
se, esta subida provoca que a demanda 
agregada (gasto total dunha economía) 
baixe, coa vantaxe de que baixen os pre-
zos  pero iso pode provocar que  o inves-
timento baixe e que diminúa o consumo, 
a produción e o emprego.

8. Por que subiron os prezos dos ali-
mentos?
Os prezos subiron debido a un aumento 
dos custos de produción. Ao aumentar o 
custo da enerxía e das materias primas, 
as empresas soben os prezos de venda  
dos seus artigos.

9. Por que subiu tanto a luz?
Subiu polo aumento do prezo do gas, 
polo aumento da demanda dos consu-
midores e polo custo das emisións de 
CO2. Ao aumentar elementos que pro-
ducen electricidade como o gas sobe o 
prezo da luz, ao aumentar a demanda 
teñen que subir os prezos para chegar 
a un equilibrio do mercado e debido ás 
emisións de CO2 as empresas deben pa-
gar unha serie de impostos ou mellorar 
as súas instalacións para evitar as emi-
sións o que fai que aumenten os seus 
custos.

11. Por que non se aforra agora?
Isto é debido a que o IPC subiu pero as 
rendas das persoas son as mesmas polo 
que para o que antes necesitabas unha 
cantidade menor de diñeiro agora tes 
que usar unha cantidade maior o que 
non permite ter diñeiro aforrado. Ade-
mais, as familias con préstamos hipote-
carios a interese variable, pola subida de 
tipos de interese teñen que dedicar máis 
diñeiro ao pago da hipoteca.

12. Como facer fronte ao incremento 
de prezos?
Investir en artigos dunha calidade maior 
para que sexan mais duradeiros, facer 
compras con cabeza, é dicir, comprar 
unicamente o necesario sen excedernos, 
tentar deixar en segundo plano os bens 
que se consideran de luxo e centrarnos 
especificamente nos bens de primeira 
necesidade.

O día 10 de maio os alumnos de cuarto realizamos unha viaxe 
a Santiago de Compostela. Saímos pronto do noso instituto, 
eran as sete de mañá así que a maioría aproveitamos para 

durmir un tempo e facer máis amena a ida.

Unha vez chegamos alí, comezamos por visitar a institución da Xunta de 
Galicia, un edificio precioso e enorme, todos quedamos asombrados. Unha 
rapaza moi agradable explicounos todo o que había dentro do edificio e para 
que servían algunhas salas, incluso nalgunha ata puidemos sentarnos. A pesar 
diso, o que máis destacou foi aquela sala que tantas veces aparecera nas novas 
do telexornal durante o confinamento, o lugar onde todos os concelleiros se 
reúnen co presidente e tratan os asuntos actuais.

Logo diso marchamos en bus cara o parlamento, un edificio impresionante, 
cunha enorme vidreira en varias zonas e salóns enormes onde gozaban de 
todo tipo de actividades e como fomos un mércores, puidemos presenciar o 
pleno que se realiza cada semana. Para a nosa sorpresa alí estaba un antigo 
profesor do noso instituto, Potolo. Estabamos emocionadísimos de poder 
reencóntranos con el, pasamos un agradable momento de charla.

Todos tiñamos fame, pero non iamos comer tan pronto porque quedaba a 
nosa última visita: a grandiosa Catedral de Santiago de Compostela. Fixemos 
a visita que xa estabamos acostumados a facer. Unha guía entregounos os 
nosos cascos para poder escoitar a súa voz moito mellor. Pero algo se saíra 
do habitual, esta vez subimos ao tellado, onde había unhas impresionantes 
vistas e polo tanto fotos, que todos sacamos abraiados co sol, pero por unha 
foto especial e diferente había que sufrir un pouco. Cabe destacar que como 
colofón,  visitamos o Pórtico da Gloria onde Aitor, o profesor de Xeografía e 
Historia, nos explicou todo o posible sobre esa xoia de pedra, aprendemos 
moitas cousas dun xeito moi dinámico e entretido como adoita facer el.

Agora si, todos famentos de máis ás tres da tarde, dirixímonos ao centro 
comercial As Cancelas para xantar. Rapidamente todos os restaurantes de 
comida rápida estaban cheos. Ao acabar de comer, negociando cos nosos 
profesores conseguimos máis tempo libre para poder mercar cousas, comer 
algo ou pasar tempo cos nosos amigos.

Sobre as cinco da tarde empréndemos a viaxe de volta. Todos iamos bastante 
cansados, pero iso non ía  impedir que desfrutaramos como o que máis a viaxe 
de volta, falando, contando o que fixeramos, falando das cousas de clase... En 
Monforte deixáronnos os nosos profesores Pilar e Aitor, e no Barco Alberto, 
que xusto se incorporara o día antes e tiñamos moitas ganas de velo.

Duarte Domínguez, 4º ESO

Por terras de Santiago

Chegastes con ganas un setembro 
de 2017, pero, ao longo destes seis 
anos, fostes coñecendo xente nova 
e a outra fostes deixándoa polo 
camiño. En nada, refrescaredes a 
memoria con fotografías das vosas 
excursións e, veredes caras, que xa 
non se atopan aquí, neste momen-
to; non só de profesores, senón ta-
mén de alumnos. Pero, aínda que 
non estean agora, foron deixando 
a súa pegada en vós. Faravos ilu-
sión lembralos, da mesma maneira 
que a nós tamén nola fará, o día de 
mañá, cando poidamos presumir do 
noso antigo alumnado, ao ver aqui-
lo no que vos convertestes. Aínda 
que, non o pensedes, agora sodes 
un elo máis desta cadea, chamada 
IES Martaguisela. E, nun dicir amén, 
chegamos a maio de 2023 e, como 
pasou o tempo! Aquí estades a dar 
unha portada a esta etapa, de can-
celas azuis, para chegar a outra, que 
non sabedes que cor presentará. 
Agora mesmo, tedes unhas ganas 

Manuela Álvarez. Profesora de Lingua Castelá e Literatura

Parabéns e a por todas!

enormes de comer o mundo; con 
sentimentos contrariados, de que 
ninguén vos entende, de que todo 
se volve contra vós ou de que non 
necesitades que vos digan que te-
des que facer. Pero, advírtovos de 
que isto, non é a vida aínda. Ata o 
de agora, estivestes protexidos, por 
nós e polos vosos pais, pero a partir 
deste intre tócavos empezar a voar. 
Chegaredes alto, cumpriredes os 
vosos soños, forxaredes novas ami-
zades, pero tamén vos daredes de 
conta de que os enfados e preocu-
pacións de agora, non serán nada 
comparado coas cavilacións que vos 
agardarán como persoas adultas. 
Por iso, quería darvos moito ánimo, 
no meu nome e no de todos os 
meus compañeiros. Ánimo para 
seguir, ánimo para non errar, ánimo 
para levantarvos a pesar dos trope-
zos ou inconvenientes que se vos 
presenten no voso camiño. Pero, 
ao mesmo tempo, tamén transmi-
tirvos moita forza. Forza para seguir 

adiante, forza para loitar por facer 
realidade os vosos soños, forza para 
saltar os muros que se vos poñan 
por diante. Se outros o consegui-
ron, nós tamén poderemos facelo.

O equipo docente do Martaguise-
la ofreceuvos a base para ese futu-
ro que teredes que ir construíndo 
vós a partir de agora; pero esta, non 
só foise cimentando a partir de co-
ñecementos de carácter académi-
co, senón tamén de valores e, sobre 
todo, de convivencia. Así que espe-
ro, e así o desexamos todos, que 
todo iso teña un oco na vosa maleta 
para a vida que tedes por diante e 
que vos está a esperar. Como colo-
fón, parabéns e a por todas!



Todos os discursos comezan do 
mesmo xeito, cunha mentira. Inde-
pendentemente da personalidade 
de cada un dos que o len, máis ou 
menos botados cara adiante, as pri-
meiras dúas palabras sempre son 
as mesmas: “serei breve”. O mellor 
é que o público, receptor de tan an-
siado e efémero agasallo, aplaudirá 
contra si mesmo desexando que 
remate xa. Pois nada diso, nós non 
seremos breves. En cinco minutos 
é imposible resumir 6, 4, ou 2 anos 
de aprendizaxe neste centro (que a 
Ti pareceríanche 30 do eternos que 
se che fixeron) sen que se lle falte 
ao respecto á memoria. Pero non te 
preocupes, porque por considera-
ción ao guión de Fernando, prome-
temos solemnemente non caer na 
tentación de irnos de máis polas ra-
mas. Alégranos poder celebrar este 
momento tan importante contigo, 
sen esquecer ás persoas que por 
diversos motivos hoxe non poden 
acompañarnos, pero que sempre 
gardaremos no noso corazón.

Comezamos a nosa estancia no ins-
tituto con medos e ilusións, atrave-
sando a ESO mediante experiencias 
inesquecibles para ben ou para mal, 
e antes de que nos decatásemos, xa 
estabamos en 1º de Bacharelato. O 
curso arrincou con ganas de apren-
der, ansiosos de facer amigos, coa 
esperanza de ter algunha idea sobre 
o que queriamos estudar ou a que 
dedicarnos. Aínda que moitos non 
chegasen a 2º, temos marabillosos 
recordos xuntos, como cando no 
primeiro exame de filosofía decidi-
mos ir elegantes porque “parvo e 
feo ao mesmo tempo non”, ou can-
do Mirita a unha semana de rematar 
nos dixo que se xubilaba. Tan ino-
centes, víamos tan lonxe 2º e aínda 
máis a ABAU… ata que nos vimos 
arrastrados ao ollo do furacán.

“En segundo ides saber o que é bo”, 
escoitamos dicir o ano pasado con-
tinuamente. E efectivamente, soubé-
molo. Un curso marcado polo medo, 
polo estrés dos exames, pola pre-
sión e pola ansiedade ao ser decisi-
vo no noso futuro. Por todo e moito 
máis querémosvos dar as grazas por 
orientarnos, axudarnos e por riba 
de todo, por ter paciencia incluso 
cando nin sequera nós mesmos nos 
soportabamos. Desexamos que non 
perdades a vosa ilusión e vocación 
polo ensino, fundamentais nunha 
profesión tan dura como a vosa. 
Grazas porque sen vós non o teria-
mos conseguido. Cambiamos moito 
nestes últimos dous anos, porque 
todo o vivido, absolutamente todo o 
aprendido, por moito que se negue, 
formou quen somos o día de hoxe. 
Algúns de nós tivemos a sorte de 
atopar persoas que nos acompaña-
rán nas seguintes etapas das nosas 
vidas. Somos conscientes de que 
deixamos unha pegada non só no 
instituto, senón que tamén nos de-
mais, entre nós. Non debemos estar 
tristes por algo que rematou, temos 
que sorrir porque existiu, por estes 
anos que nos trouxeron incontables 
e inesquecibles lembranzas. Como 
obsequio, a todos aqueles que apor-
taron moito máis do que imaxinan 
ás nosas vidas dedícovos uns coñe-
cidos e emotivos versos.

“Ensinarás a voar,
pero non voarán o teu voo.
Ensinarás a soñar,
pero non soñarán o teu soño.
Ensinarás a vivir,
pero non vivirán a túa vida.
Non obstante…
en cada voo,
en cada soño,
en cada vida,
perdurará sempre a pegada
do camiño ensinado.”

E é certo, pois sempre levaremos na 
alma ese anaquiño voso, por minús-
culo que poida parecer, que logrou 
atravesar as nosas armaduras de 
cristal e formar parte do noso ser. 

Antela Roo,
2º Bach

Discurso de Graduación 2022/23
Grazas por ensinar máis alá do te-
mario, e infinitas grazas por axudar-
nos a ser mellores persoas.

Pero agora, de novo diríxome a 
Ti. Si, a Ti, que andas agochado no 
conveniente anonimato da escu-
ridade da sala. Bacharelato foi un 
ciclo que hoxe, coas notas postas 
e vestido coas túas mellores galas, 
péchase para sempre. Nunca máis 
serás unha persoa con todo por 
pensar (Kant), con todo por decidir 
(Sartre), con todo por vivir (Nietzs-
che), con moito que gañar (igual 
non exactamente como o entendía 
Adam Smith), e coa valentía de quen 
non ten nada por perder (Dióxenes). 
Ás veces, pode que te sorprendas 
preguntándote que podes saber con 
certeza, que debes facer sen remor-
dementos e que che cabe esperar con 
respecto ao teu entorno. Obviamen-
te, xa sabes que non importa o que 
teñan feito de ti, senón o que ti fagas 
con iso que fixeron de ti. A partir de 
agora tes a opción de desperdicialo, 
someterte á percepción dos demais, 
ou acrecentalo. Como ti decidas.

E non quero rematar sen pedirche 
antes que, de hoxe en adiante, non 
acabes de perder a túa inocencia. 
Non entres no xogo de competir por 
calquera motivo, non renuncies an-
tes de tempo nin permanezas máis 
do razoable, non menospreces aos 
que non chegaron onde ti, nin ad-
mires aos que alardean constante-
mente de títulos ou bens materiais. 
Se chegaches un chisco máis lonxe é 
grazas aos xigantes que te levaron a 
ombros. Os teus pais, os mestres de 
infantil, aquel profesor medio atra-
vesado de primaria… enche os ocos 
desta lista como mellor consideres. 
Aínda que penses que non, sempre 
haberá alguén disposto a formar 
parte dela.

Dicía Sócrates que “a educación é o 
prendemento dunha chama, non o 
enchido dun recipiente”. E espero que 
nunca o esquezas, porque este non 
é o final, senón un novo comezo.

Relatos e outras pingas de Literatura

Unha rapaza chamada Dafne estaba ven-
do as noticias mentres tomaba un café 
nun bar. Na televisión relatábase unha 

historia coa que ela sentíase identificada porque algo si-
milar lle sucedera.
Contaba a historia dunha adolescente de catorce anos 
chamada Eira, ela tiña problemas coa alimentación, de pe-
quena insultábana polo seu físico, por como era en canto 
a súa personalidade e polo que lle gustaba facer.
Mentres se miraba ao espello, cousa que facía tódolos 
días, entrou a súa nai á habitación. Ela repetíalle sempre 
que debía baixar de peso, xa que se non o facía, non lle ía 
servir o vestido para celebrar a súa festa de aniversario. 
Frustrada, volvíalle dicir unha vez máis que non quería ce-
lebralo porque non ía verse bonita.
Un día, a súa amiga e máis ela estaban facendo un traballo 
na súa casa mentres merendaban. Ela tampouco servía de 
axuda, machacábaa dicíndolle que debía deixar de comer 
tanto, que por iso se vía mal físicamente. María, así era o 
nome da amiga, aconselloulle que se apuntasen as dúas 
ao ximnasio onde traballa a súa nai, a ver se deste modo 
podía baixar o peso necesario.

Arís Arias, 3º ESO

Tan só tiña 14 anos Cando chegaron alí, Eira non se sentía ben coa roupa que 
levaba posta, a xente mirábaa raro e mesmo se burlaban 
dela polo baixo. Isto fixo que saíra dese lugar o máis rápi-
do posible. María perseguiuna ata atopala, viuna choran-
do e ofreceulle entrar nunha páxina destinada a persoas 
que se querían sentir a gusto co seu corpo. Esta dicía que 
debían deixar de comer, ou aquelo que inxerían debían 
vomitalo ao instante. Se non cumprían esas normas ti-
ñan certos castigos, como autolesións, insultarse a elas 
mesmas fronte ao espello...
Contenta de acadar unha solución supostamente axei-
tada, comezou a indagar nela. Cumpría moi ben o non 
comer: non almorzaba, non xantaba, o que merendaba 
vomitábao e tampouco ceaba. As dúas estaban moi orgu-
llosas, xa que no vían nada malo no que estaban a facer.
Pasaron os días e Eira seguía sen alimentarse, ata que 
unha mañá, no instituto foron a dar unha charla sobre a 
saúda mental na que abordaron o tema dos trastornos ali-
mentarios. María mirou á rapaza, impactada, mais ela non 
lle fixo ningún caso. No recreo estiveron falando de que as 
dúas cumprían cos síntomas para ter un TCA, pero a Eira 
non lle importou. Continuou así durante meses e meses, 
ata que un día caeu gravemente enferma e tivérona que 
ingresar no hospital co diagnóstico que anteriormente lle 
comentara a súa amiga. Horas despois do sucedido, le-
vantouse, foi ao baño e cando se mirou ao espello, non viu 
a ninguén con vida.

Mirouse no espello e non viu a nin-
guén con vida, así que fora real, mo-
rrera. Nicolás quedou paralizado mi-
rándose nese espello do corredor da 
súa casa. En vez de ver unha persoa 
normal, só viu a silueta do que pare-
cía ser el. Algo moi estraño porque 
non lembraba que morrera.
Percorreu todas as habitacións da 
súa casa. Todo lle parecía moi dife-
rente, agora cando camiñaba non 
tiña que facer ningún esforzo, era 
lixeiro coma o vento e cando camiña-
ba sentíase como voando. O ambien-
te era nostálxico, coma se alguén mo-
rrera, o que en realidade acontecera.
Entrou no cuarto da súa nai, deslizán-
dose polo pequeno oco que quedaba 
entre a porta e a parede. Ela estaba 
sentada na cama saloucando e ves-
tida de negro. Sentiu unha punzada 
no seu corazón, pero só quería saber 

Mirouse no espello

Irma Cacetta,
3º ESO

por que estaba morto, só entón descan-
saría en paz o resto da súa vida.
"Mamá, son eu, Nico", dixo poñendo a 
man no xeonllo da súa nai, pero esta nin 
se inmutou, coma se o mozo fose agora 
invisible. “Mamá, quero saber que pa-
sou, por que estou morto?"
De súpeto, a súa nai levantou a vista e 
por un momento Nicolás pensou que 
conseguira escoitalo ata que viu a Marta, 
a súa irmá maior, completamente ves-
tida de negro, apoiada na porta. "Veña 
mamá, o funeral comeza nunha hora e 
temos que estar alí con antelación", dixo 
a nena. Da man dela estaba Rebeca, a 
irmá pequena de Nicolás. Rebeca tiña 
só dous anos, polo que non entendía 
moi ben todo o que pasaba.
A familia subiu ao coche e dirixiuse cara 
ao tanatorio, lugar desde onde sairía o 
coche fúnebre que transportaría o ca-
dáver de Nico ata o cemiterio onde o 
enterrarían.
No cemiterio había unha multitude de 
xente chorando pola morte de Nico, 
daba pena, pero aínda así só quería sa-
ber como morrera. Mirou a todo o públi-

co. Alí estaban os seus familiares, os 
seus amigos, os seus compañeiros... 
e ademais de toda a xente había un 
vello que non vira na súa vida. Parecía 
demasiado alto para ser unha persoa, 
vestido cun peto manchado de lixo e 
un sombreiro de palla que lle cubría 
a cara por completo. Nico achegouse 
ao vello para ver quen era, xa que o 
home non o podía ver. Estaba a só un 
centímetro de ver a súa cara cando o 
home agarroulle do brazo, mirándoo 
fixamente. As súas mans tiñan uñas 
longas e negras que se cravaban na 
pel de Nico, e non tiña rostro. O neno 
paralizado só puido dicir tres pala-
bras "Como me ves?". O home cunha 
voz arrepiante respondeu: "Fácil, por-
que eu fun quen te matei".

Nico espertou berrando e a súa nai 
correu ao seu cuarto. Todo fora un 
soño. Esa mesma tarde, Nico char-
laba cos seus amigos por WhatsApp 
cando alguén chamou á porta da súa 
casa. Era un vello moi alto con roupa 
sucia e sombreiro de palla. O home 
mirou a Nico e, de súpeto, o mozo 
volveu espertar, mirouse no espello e 
non viu a ninguén vivo.

Érase unha vez un mundo chamado xadrez. Nel ninguén era libre. En rea-
lidade, ninguén coa excepción da raíña, ela era a única ficha que se podía 
mover por todas as casillas. Cada día librábanse grandes batallas, negros 
contra brancos.

Sempre empezaban a guerra as fichas brancas, mentres que as negras con-
vivían sen facer dano a ninguén. Sempre as acusaban de ladroas, violadoras, 
drogadictas e, ademais disto, non deixaban gobernar á raíña por ser muller. 
Un día, fartos da situación, as dúas raíñas: as das fichas brancas e a das 
negras, elévanse. Por primeira vez os negros empezaron a batalla, mentres 
que as raíñas se movían polo taboleiro libremente. Nunha xogada nunca 
vista, os peóns rodearon ao rei. A revolución comezara, e despois de des-
truír terras, cabalos e peóns, o rei morreu, e desde ese día, o mundo pasou 
a chamarse “O mundo das damas”, un mundo no que nunca máis houbo 
reis nin raíñas.

Microrrelatos
“Todo era perfecto e, dun momento ao outro, estaba nun mar de lágrimas” 
Celia Martín (2º)
“Ao erguerse da cama, o mundo apagóuselle” Lara Pérez (2º)
“Cando o abriu, viu que de alí saía o que xamais quixera ver” Lucía Rivera (2º)
“Acercouse á fonte e, entón , viu reflexada aquela horrible sombra” Laura San-
talla (2º)
“Esas palabras adecuadas soaron cada unha das iñas feridas” Génesis Villa-
lobos (2º)

Gabriel Fernández, 3º ESO

Xadrez

Síntoo, San Valentín, falleiche, 
non son unha media laranxa 
buscando outra metade.

Non son media, son
unha laranxa completa,
non necesito unha metade,
e se en algún momento 
busco algo non será
quen me acompañe.

Non quero unha metade,
quero unha laranxa completa.
Non quero alguén a medias, 
quero alguén completo.
Non quero unha metade, 
se eu son un enteiro.

Non quero, négome a
conformarme cunha metade,
sabendo que vallo unha completa.
Sabendo o que me custou
completarme por min mesma.

Non quero unha metade,
quero un enteiro.

Son suficiente eu mesma,
son unha laranxa completa, 
non me conformo con
cuarteiróns nin mondas
e moito menos con alguén
a metade, se eu vallo un enteiro.

Non son flipada,
non son cría,
non son ególatra 
nin narcisista.
Son alguén que se sabe valorar
e non espero menos.
Non son unha persoa débil
nin necesito que me complementen,
pero, se atopo unha laranxa 
benvida sexa a condición de
que este tan completa como min.

Síntoo,
San Valentín

Génesis Villalobos, 
2º ESO

Instrucións para
saír da cama

A todos nos gusta estar na cama e 
durmir, pero todo se amarga cando 
intentas saír da túa guarida do sono 
e... pum! Caes e rompes os ósos, así 
que para evitar iso vouvos dar a tó-
dalas persoas unhas valiosas instru-

cións para poder saír sen un raspuño e sen máis remorso que o sono.
Primeiro, debes agradecer ás sabas, mantas, almofadas, etc. Por acollerte na 
súa morada e taparte do frío. Tras isto, deberás destaparte pois a roupa coa 
que durmiches quitarache mobilidade, polo que será máis difícil levantarse. 
Este proceso débese facer cunha ou dúas mans (usarán a man que estea no 
mesmo lado que no que está a colcha, por exemplo, se a túa cama está á 
dereita, usarás a man dereita). Unha vez quites a manta do teu corpo, debe-
rás sentarte na túa cama, pero recorda xirar a parte superior do teu corpo, 
é dicir, da túa cintura para arriba. Ten coidado se tes algún armario preto 
da cama, xa que isto podería ocasionar varios accidentes, entre eles, podería 
caer algo do moble (se é que ten estantes), o que podería deitarte, facendo 
que debas dirixir o teu corpo novamente fóra da cama. Se non tes este con-
tratempo só deberás revisar o chan (antes de baixar), pois, se houbera unha 
peza lego, habería unha posibilidade do 99,99% de que se clave no teu pé 
esquerdo ou dereito, ou mesmo podería chocar o teu dedo máis pequeno, 
débil e indefenso contra a esquina do moble.
Espero que a miña contribución nesta sociedade española vos sirva, son Jose 
e isto foi... Como saír da cama!

José Amadeo 
Real, 2º ESO

Querida Milagros,

Sen dúbida fuches un referente no noso instituto e no 
noso departamento. Unha excelente profesional, unha 
gran titora con gran empatía para chegar aos alumnos 
e polo que ao min respecta, a mellor compañeira e ami-
ga, cun excelente sentido do humor e con moita...non!, 
moitísima marcha para todos aqueles eventos que sen 
dúbida lembrarás, como magostos, festas de entroido, 
eventos diversos...

Despois de tantos anos dedicada aos demais, mereces 
agora gozar do teu tempo libre, poñer en marcha to-
dos eses plans que demoraras, facer esas marabillosas 
viaxes que tanto anhelabas. Agora tócache descansar, 
relaxarte e gozar porque o  mereces.

Por aquí, como non te imos estrañar! Claro que si, pero 
sabemos que volverás visitarnos, a tomar cafés connos-
co, a participar en todos os actos e celebracións desta 
comunidade educativa- a túa comunidade. E poñeras-
nos ao día de todo o bo que ten estar xubilada, e eu 
imaxínomo da seguinte maneira (que me perdoen os 
expertos se esta poesía non segue os códigos estable-
cidos):

Rose Deus. Profesora de Inglés

Á miña querida MILAGROS

O espertador da mañá non soa
ganas non hai nin de poñelo
non hai présa por levantarse no Bierzo,
non hai motivo para acelerar o día.
O café infusiona mentres te desperezas,
lonxe quedan os abafos por chegar
a tempo, ao traballo, á aula.
Non hai berros, nin partes, só hai
unha calma pracenteira   
porque hoxe toca camiñar, non pensar,
comer, se cadra... fóra
facer o que veña en gana.
O día lévalo da correa, de paseo
o día remolonea, aníñase ao teu lado
agarda sereno a que o pasees.



Outra tanda de películas ou series recomendadas

El hombre de la Tierra

Un hombre llamado Ove

Matria 

Cuñados

Eroski Paraíso

Sin novedad en el frente

Lunana, un yak en la escuela

As bestas

A illa das mentiras

The Good Doctor

OS PROFESORES 
RECOMENDAMOS 

LER... máis ca nunca

Libro
Philippe Claudel: A neta do señor Linh

Paco Roca: La casa
Belén Gopegui: Pequeñas heridas mortales
Antía Yáñez: Non penses nun elefante rosa.

Lupe Gómez: Montaña ioga
David Safier: Maldito karma

Manu Erena: Aunque vuelvas a tener miedo
Sara Mesa: Cara de pan

Claudia Piñeiro: Catedrales.
Xabier Quiroga: Coa man esquerda

Robert T. Kiyosaki: Padre rico, padre pobre
Mario Benedetti: El olvido está lleno de memoria

Rachel Ignotofsky: Mujeres de ciencia. 50 intrépidas 
que cambiaron el mundo

Mona Cholet: Bruxas
Carlos Negro: Non cantan paxaros neste bosque

Nuccio Ordine: La utilidad de lo inútil

“Alí onde se queiman os libros,
acábase por queimar aos homes»,

Heinrich Heine”. Poeta e ensaísta alemán.

Nos primeiros exemplares da revista o Equipo de Dinamización  daquela apuntaba:

A revista Saldoira está pensada e escrita en galego. Ti tamén podes pensar, falar e escribir 
na túa lingua. A variedade lingüística é unha inmensa riqueza, xamais un problema. Goza do 
galego, conserva a túa identidade.

O espírito que impulsou o nacemento de Saldoira segue a ser hoxe o mesmo espírito.

Moitos dos que agora estades lendo estas letras atoparedes algún día esta 
revista escolar nalgún caixón ou estante da casa e non poderedes evitar 
viaxar polas súas páxinas e traeredes á memoria compañeiros esquecidos 
pero queridos e aventuras que nos fixeron medrar como persoas. Gardádea, 
está feita con retallos de vida. 

Estas e outras noticias  das que procuramos dar conta case semanal, están detalladas na 
páxina do noso centro e nas nosas RRSS:

http://www.edu.xunta.gal/centros/iesmartaguisela/

@instimartaguisela

Ies Martaguisela

@IES Martaguisela

Non todo foron saídas...
A nosa revista non podería abranguer todo o que deu 
de si o curso escolar! Foron moitísimas as actividades 
dos diferentes departamentos,  parte do profesorado 
estivo implicado nos Plan Proxecta: Plan Proxecta 
estilo de Vida Saudable, Plan Proxecta Donas de si, Plan 

Proxecta por 365 días de respecto e igualdade, Plan proxecta de clases sen fume, Plan Proxecta Apuntámonos 
a non beber e Plan Proxecta de innovación lingüística. De todas as actividades as excursións son as máis 
vistosas pero non todo foron saídas: conferencias,  visitas de escritores e escritoras, deportes, concertos, 
recitais,  talleres de teatro, xadrez e de arqueoloxía... e premios! Lembraremos este curso especialmente 
por ser moi abondoso en recoñecementos ao traballo e valía do noso alumnado e do seu profesorado que 
resultaron gañadores en concursos moi variados: concursos de informática, canguro matemático de Galicia, 
concurso literario, concurso de Podcast, concurso de oratoria, e mesmo premios ao mellor relatorio en 
congreso científico tamén. Estes éxitos son resultado do traballo conxunto investido diariamente en mellorar 
por parte de toda comunidade educativa  do IES Martaguisela. 






